
Кіріспе 
Акустикалық тербелістер гетерогенді – каталитикалық реакцияларға 

екіжақты әсер етуі мүмкін. Бір жағынан - олар массаалмасуды жақсартса, 



екінші жағынан – катализатордың активтілігін арттырады [1-2]. Гетерогенді 
реакцияларға ультрадыбысты пайдалану акустикалық әсерлердің химиялық 
және физикалық факторларының кең қолданылуына мүмкіндік береді.  

Катализаторларды алу процесіне оның активтілігін арттыру үшін 
акустикалық тербелістерді пайдаланады [3]. Катализ және органикалық 
синтезде дыбыстыхимиялық әдістердің қолдану қызығушылығының бірден-
бір себебі болып ультрадыбысты әсер ету нәтижелерінің эффектілері болып 
табылады. Мұндай катализ және дыбыстыхимиялық әсер ету сияқты қиын 
құбылыстарды бірегей қарастыру, ультрадыбысты алаңдағы катализ 
механизмін кең және терең зерттеуге ұзақ уақытты талап етеді. Дегенмен, 
кейбір жағдайлардағы каталитикалық процестерге ультрадыбыстың әсері 
толық зерттелінген және ультрадыбысты алаңдағы каталитикалық 
реакцияларға арналған жарияланымдар да саны жетерлік. Көптеген 
экспериментті жұмыстарда тек қана өнімдер шығымының жоғарылауы және 
каталитикалық активтіліктің өсуін көрсетеді, бірақ мұндай эффектілерге 
алып келетін ультрадыбысты әсер механизмін қарастырмайды.  

Ультрадыбысты әсер етудің оптимальді параметрлері әрбір катализатор 
мен каталитикалық реакцияларға жеке-жеке көрсетіледі. Ультрадыбысты 
өңдеу кезінде интенсивтілік пен өңдеу уақытының ұзаруына байланысты 
байқалынатын, катализаторлардың деактивтеліну құбылысын активті 
орталықтардың қайта құрылуымен түсіндіруге болады. Ол өз кезегінде, 
катализатор бетінің морфологиясының айтарлықтай өзгерісімен байланысты. 
Көптеген химиялық реакцияларды ультрадыбыста өңдеген соң жылдамдығы 
мен талғампаздылығының жоғарылауы – кавитацияның пайда болуымен 
тығыз байланысты. Ультрадыбысты кавитацияны химиялық және физика-
химиялық процестердің иницирлеу мен интенсификациясы үшін көп 
қолданады. Көптеген зерттеулерде мұндай ерекшелікті ультрадыбыспен 
өңдеу кезіндегі кавитационды зоналарының формалауы мен эволюциясына, 
кавитационды көпіршектерінің жарылуына, сонолюминисценцияға, 
энергияның трансформациясына байланысты деген, бірақ ультрадыбысты 
технологияларды құрастыру кезінде көптеген қиыншылықтарға тап 
болғандықтан қанағаттандыратын түсініктемелер бере алмайды 


